
	1. ՀՀ պետական գույքի կառավարման կոմիտե
	13.05.2022թ.

	
	N 01/11.11/3287-2022

	1. Նախագծի վերնագիրը խմբագրել՝ շարադրելով «Անհատույց օգտագործման իրավունքով տարածք ամրացնելու մասին»՝ հաշվի առնելով, որ գույք հետ վերցնելու անհրաժեշտությունը բացակայում է, քանի որ անշարժ գույքի սեփականատիրոջ փոփոխություն չի կատարվում՝ տարածքը տրամադրվում է անհատույց օգտագործման իրավունքով,
2. Վերը նշված առաջարկությամբ պայմանավորված՝ Նախագծի նախաբանից հանել «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 7-րդ մասին հղումը և հղում կատարել Հայաստանի Հանրապետության քաղաքացիական օրենսգրքի 685, 688-րդ հոդվածներին,
3. Նախագծի 1-ին կետում նշված «տարածքը» բառից հետո լրացնել «(այսուհետ՝ տարածք)» բառերը, «,հետ վերցնել և» բառերը հանել,
4. Հիմք ընդունելով «Պետական գույքի կառավարման մասին» ՀՀ օրենքի 7-րդ հոդվածի 1-ին մասի 17-րդ ենթակետը և ՀՀ քաղաքացիական օրենսգրքի 685, 688-րդ հոդվածները՝ Նախագծի 2-րդ կետը շարադրել հետևյալ բովանդակությամբ.
«2. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ սույն որոշումն ուժի մեջ մտնելուց հետո երկամսյա ժամկետում «Տեխնիկական անվտանգության ազգային կենտրոն» պետական ոչ առևտրային կազմակերպության հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման «Տեխնիկական անվտանգության ազգային կենտրոն» պետական ոչ առևտրային կազմակերպության միջոցների հաշվին:»
Միաժամանակ հայտնում ենք, որ Նախագծին կից անհրաժեշտ է ներկայացնել Նախագծի 1-ին կետում նշված տարածքի նշագծված հատակագիծը կամ չափագրող կազմակերպության կողմից տրամադրված հատակագիծը և Նախագծում նշել հատակագծում նշված մակերեսը:
	Ընդունվել է
Նախագիծն ամբողջությամբ լրամշակվել է  ներկայացված առաջարկությունների հիման վրա:

	2. ՀՀ ֆինանսների նախարարություն
	18.05.2022թ.

	
	N01/8-2/8955-2022

	Առաջարկություններ չունի:
	

	3. Կադաստրի կոմիտե
	26.05.2022թ.

	
	N ՍԹ/5410-2022

	   Նախագծին կից ներկայացված 2-րդ հարկի հատակագիծը չի համապատասխանում կադաստրային գործում առկա նշված շենքի 2-րդ հարկի՝ որակավորում ունեցող անձի կողմից կազմված հատակագծին: 
   Հայաստանի անշարժ գույքի տեղեկատվական (ARPIS) համակարգում առկա փաստաթղթերի համաձայն՝ Երևան, Դավթաշեն վ/շ, Ա. Միկոյան փողոց, 109/8 հասցեում գտնվող, 01-004-0102-0004-006 կադաստրային ծածկագրով քառահարկ շենքի ընդհանուր մակերեսը կազմում է 5380.13 քմ, իսկ նույն շենքի 2-րդ հարկի մակերեսը՝ 1315.23 քմ: 
   «Գույքի նկատմամբ իրավունքների պետական գրանցման մասին» ՀՀ օրենքի 34-րդ հոդվածի 7-րդ կետի պահանջների համաձայն պետական գրանցման ժամանակ թույլ տրված սխալի ուղղման հիմքով տրամադրվում է նոր գրանցման վկայական՝ ուղղման վերաբերյալ նշումով:
   Հաշվի առնելով այն հանգամանքը, որ 01-004-0102-0004-006 կադաստրային ծածկագրով քառահարկ շենքի տվյալները ներառված չեն Հայաստանի Հանրապետության անշարժ գույքի նկատմամբ իրավունքների պետական գրանցման 07122017-01-0180 վկայականում, անհրաժեշտ է սխալի ուղղման նպատակով սահմանված կարգով դիմել Կադաստրի կոմիտեի որևէ սպասարկման գրասենյակ:
   Առաջարկում ենք սխալի ուղղման հիմքով նոր գրանցման վկայական ստանալուց հետո  Նախագծում կատարել համապատասխան փոփոխություններ, որից հետո միայն այն դնել շրջանառության մեջ:
	Ընդունվել է
Սխալի ուղղման հիմքով ձեռք է բերվել Արտակարգ իրավիճակների նախարարությանն ամրացված Երևան, Դավթաշեն, Ա.Միկոյան փողոց 109/8 հասցեում գտնվող քառահարկ շենքի հատակագիծը շինությունների բնութագրով (Կադաստրի պետական կոմիտեում առկա, չափագրող կազմակերպության կողմից հաստատված փաստաթուղթ) և Անշարժ գույքի նկատմամբ իրավունքների պետական գրանցման նոր վկայականը (կցվում է 01-004-0102-0004-006 կադաստրային ծածկագրով քառահարկ շենքի տվյալները ներառված):


	4. ՀՀ պետական գույքի կառավարման կոմիտե
	27.05.2022թ.

	
	N 01/11.11/3567-2022

	«Անհատույց օգտագործման իրավունքով տարածք ամրացնելու մասին» ՀՀ կառավարության որոշման նախագծին (այսուհետ՝ Նախագիծ) կից անհրաժեշտ է ներկայացնել Նախագծի 1-ին կետում նշված տարածքի՝ չափագրող կազմակերպության կողմից հաստատված հատակագիծը՝ շինությունների բնութագրով, և Նախագծում նշել հատակագծում նշված մակերեսը:

	Ընդունվել է
Սխալի ուղղման հիմքով ձեռք է բերվել Արտակարգ իրավիճակների նախարարությանն ամրացված Երևան, Դավթաշեն, Ա.Միկոյան փողոց 109/8 հասցեում գտնվող քառահարկ շենքի հատակագիծը շինությունների բնութագրով (Կադաստրի պետական կոմիտեում առկա, չափագրող կազմակերպության կողմից հաստատված փաստաթուղթ) և Անշարժ գույքի նկատմամբ իրավունքների պետական գրանցման նոր վկայականը (կցվում է 01-004-0102-0004-006 կադաստրային ծածկագրով քառահարկ շենքի տվյալները ներառված):

	5. Կադաստրի կոմիտե
	17.06.2022թ.

	
	N ՍԹ/6361-2022

	Դիտողություններ չունի:
Միաժամանակ առաջարկվում է Նախագծին կից ներկայացված ամփոփաթերթի 3-րդ կետում առկա վրիպակը խմբագրել՝ «Պետական գույքի կառավարման կոմիտե» բառերը փոխարինել «Կադաստրի կոմիտե» բառերով:
	Ընդունվել է ի գիտություն:

	6. ՀՀ պետական գույքի կառավարման կոմիտե
	22.06.2022թ.

	
	N 01/11.11/4150-2022

	Դիտողություններ և առաջարկություններ չունի:
	

	7. ՀՀ արդարադատության նախարարություն
	24.06.2022թ.

	
	[bookmark: _GoBack]N /27.3/27809-2022

	Հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու:
Նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվում:
	Ընդունվել է ի գիտություն




